
სამტრედიის	მუნიციპალიტეტის	V	მოწვევის

შრომის,	ჯანმრთელობის	დაცვისა	და

სოციალურ	საკითხთა	კომისიის	სხდომის

ო	ქ	მ	ი	N2

ქ.	სამტრედია	20	ნოემბერი,	2023	წელი.

მიმდინარე	 წლის	 20	 ნოემბერს	 სამტრედიის	 მუნიციპალიტეტის	 V	 მოწვევის
საკრებულოს	 შრომის,	 ჯანმრთელობის	 დაცვისა	 და	 სოციალურ	 საკითხთა
კომისიის	თავმჯდომარის,	გიორგი	ლეჟავას,	თავმჯდომარეობით	ჩატარდა	შრომის,
ჯანმრთელობის	დაცვისა	და	სოციალურ	საკითხთა	კომისიის	სხდომა.

სხდომას	ესწრებოდნენ:	გიორგი	ლეჟავა,	ტარიელ	დვალიშვილი,	 ნათია	 პაპავა,
კობა	ძიძიგური,	ლაშა	გრიგოლია,	ლიზა	კრავეიშვილი,	ლელა	ჩორგოლაშვილი,

მოწვეული	სტუმრები:

1..,,სამტრედიის	 მუნიციპალიტეტის	 მერიის	 ჯანმრთელობისა	 და	 სოციალური
დაცვის	სამსახურის	ხელმძღვანელი	ლევან	ახობაძე.

2.	 ა.(ა).ი.პ.	 ,,სამტრედიის	 მუნიციპალიტეტის	 საზოგადოებრივი	 ჯანდაცვა“-ს
ბუღალტერი	თეიმურაზ	ხუჭუა.

3.,ა.(ა).	 ი.პ.	 ,,სამტრედიის	 მუნიციპალიტეტის	 თანადგომა"-ს	 ბუღალტერი	 ნანული
კიკაბიძე.

4.,,ა.(ა).ი.პ.	 ,,სამტრედიის	 მუნიციპალიტეტის	 სათნოების	 სახლი"-ს	 ბუღალტერი
ნათია	ასლანიშვილი.

სხდომის	თავმჯდომარემ	კომისიის	წევრებს	გააცნო	სხდომის	დღის	წესრიგი.

დღის	წესრიგი	:

1.სამტრედიის	მუნიციპალიტეტის	2024	წლის	ბიუჯეტის	პროექტის	განხილვა.

/მომხსენებელი:	გიორგი	ლეჟავა/

კომისიის	თავმჯდომარის	წინადადებით,	კომისიის	წევრებმა	(7)	ხმით	კენჭი	უყარეს
დღის	წესრიგს.



კენჭისყრის	შედეგად,	შრომის,	ჯანმრთელობის	დაცვისა	და	სოციალურ	საკითხთა
კომისიის	 წევრთა	 (7)	 ხმით	 დღის	 წესრიგი	 იქნა	 დამტკიცებული	 წარმოდგენილი
სახით.

დღის	 წესრიგის	 I	 საკითხთან	 დაკავშირებით	 მომხსენებელმა,	 გიორგი
ლეჟავამ,	 კომისიის	 წევრებს	 გააცნო	 სამტრედიის	 მუნიციპალიტეტის	 2024
ბიუჯეტის	პროექტი

გიორგი	ლეჟავა	-	 შესასწავლად	დამეწერა	სამტრედიის	მუნიციპალიტეტის	2024
წლის	ბიუჯეტის	პროექტი	განსახილველად.

კერძოდ:	 წარმოგიდგენთ,	 შრომის,	 ჯანმრთელობის	 დაცვისა	 და	 სოციალურ
საკითხთა	კომისიაში	შემავალ	ა.(ა).	ი.პ.-ების	ბიუჯეტის	პროექტს.

მომხსენებელმა,	 კომისიის	 წევრებს	 გააცნო	 ა.(ა).ი.პ.	 სამტრედიის
მუნიციპალიტეტის	საზოგადოებრივი	 ჯანდაცვის	 ცენტრი"-ს	 2024	 წლის	 ბიუჯეტის
პროექტი.	 საიდანაც	 ირკვევა,	 რომ	 სუბსიდია	 დელეგირებული	 ტრანსფერი
შეადგენს	269.50	ათ.	ლარს.	სუბსიდია	ადგილობრივი	ბიუჯეტიდან	შეადგენს	42.30
ათ.	 ლარს.	 საკუთარი	 შემოსავლები	 11.00	 ათ.	 ლარი.	 შრომის	 ანაზღაურება
142.10ათ.	ლარი.	 საქონელი	და	 მომსახურება	 51.00	 ათ.	ლარი.	სულ	 322.	 80	 ათ.
ლარი.	გასულ	წელთან	შედარებით	მატება	არის	161	000	ლარი.

კომისიის	წევრებმა	იმსჯელეს	ზემოაღნიშნულზე.

პროექტის	ირგვლივ	შენიშვნები	არ	ყოფილა.

დაადგინეს:	 კენჭისყრის	 შედეგად	 შრომის,	 ჯანმრთელობის	 დაცვისა	 და
სოციალურ	 საკითხთა	 კომისიის	 წევრთა	 (7)	 ხმით	 მიიღო	 გადაწყვეტილება,	 რომ
ეთანხმება	 მერიის	 მიერ	 წარმოდგენილ	 ა.(ა).ი.პ.	 ,,სამტრედიის	 მუნიციპალიტეტის
საზოგადოებრივი	ჯანდაცვის“	2024	წლის	ბიუჯეტის	პროექტს.

დღის	 წესრიგის	 II	 საკითხთან	 დაკავშირებით	 მომხსენებელმა,	 გიორგი
ლეჟავამ,	 კომისიის	 წევრებს	 გააცნო	 გააცნო	 ა.(ა).ი.პ.	 სამტრედიის
მუნიციპალიტეტის	 ,,სახლი	 თანადგომა“-ს	 2024	 წლის	 ბიუჯეტის	 პროექტი.
საიდანაც	ირკვევა,	რომ	სუბსიდია	ადგილობრივი	ბიუჯეტიდან	შეადგენს	344,5	ათ.
ლარს.	მომუშავეთა	რაოდენობა	26	გასულ	წელთან	შედარებით	მატება	არის	17.5
ათ.	ლარი.	ძირითადად	ეს	მატება	განპირობებულია	10	%	მატებით.

აზრი	გამოთქვა:	ზემინარ	ბოხუამ,	ლიზა	კრავეიშვილმა	და	კობა	ძიძიგურმა.

ზემინარ	ბოხუა	 -	 ჩემი	თხოვნაა,	 თუკი	 იქნება	 შესაძლებლობა	 მოხდეს	 უმწეოთა
სასადილოს	 6	 თანამშრომელზე	 (	 მზარეული	 )	 და	 2	 სპეციალისტს	 გაეზარდოს
თანამდებობრივი	სარგო	100	ლარის	ოდენობით.	სულ	9,	200	ლარი.

ლიზა	 კრავეიშვილი	 -	 ვეთანხმები,	 რომ	 2024	 წლის	 ბიუჯეტის	 პროექტში
გათვალისწინებულ	იქნას	უმწეოთა	სასადილოს	6	თანამშრომელზე	 (	 მზარეული	 )
თანამდებობრივი	სარგოს	გაზრდა	შესაძლებლობის	ფარგლებში.

კობა	 ძიძიგური	 -	 ასევე	 ავღნიშნავ,	 რომ	 თუკი	 მოხდება	 6	 თანამშრომელზე
(მზარეულზე)	თანამდებობრივი	სარგოს	გაზრდა.	ასევე	მოემატოს	ადმინისტრაციის
2	თანამშრომელსაც.	(სპეციალისტი)

დაადგინეს:	კომისიის	წევრები,	კენჭისყრის	შედეგად(7)	ხმით	მხარს	უჭრს	 ,	რომ
2024	 წლის	 ბიუჯეტის	 პროექტში	 მოხდეს	 ზემოაღნიშნული	 შენიშვნების	 და
წინადადებების	გათვალისწინება	შესაძლებლობის	ფარგლებში.

დღის	 წესრიგის	 III	 საკითხთან	 დაკავშირებით	 მომხსენებელმა,	 გიორგი
ლეჟავამ,	 კომისიის	 წევრებს	 გააცნო	 გააცნო	 ა.(ა).ი.პ.	 სამტრედიის
მუნიციპალიტეტის	,,სათნოების	სახლი“	2024	წლის	ბიუჯეტის	პროექტი.	საიდანაც
ირკვევა,	რომ	სუბსიდია	ადგილობრივი	ბიუჯეტიდან	შეადგენს	222,	40	ათ.	ლარს.
საკუთარი	შემოსავლები	48.10	ათ.	ლარს.	სულ	270,50	ათ.	ლარი.

ლიზა	 კრავეიშვილი	 -	 მე	 ძალიან	 კარგად	 ვიცნობ	 აღნიშნულ	 სამსახურს	 და



ვფიქრობ,	 რომ	 13	 ბენეფიციარისთვის	 1	 მომვლელი	 1	 მზარეული	 ძალიან	 ცოტაა.
სასურველია.	 თუკი	 იქნება	 შესაძლებლობა	 2024	 წლის	 ბიუჯეტის	 პროექტში
გათვალისწინებულ	იქნას	2	შტატის	დამატება	(1	მზარეული	და	1	მომვლელი).

დაადგინეს:	კომისიის	წევრები,	კენჭისყრის	შედეგად(7)	ხმით	მხარს	უჭრს	 ,	რომ
2024	 წლის	 ბიუჯეტის	 პროექტში	 მოხდეს	 ზემოაღნიშნული	 წინადადების
გათვალისწინება	შესაძლებლობის	ფარგლებში.

დღის	 წესრიგის	 IV	 საკითხთან	 დაკავშირებით	 მომხსენებელმა,	 გიორგი
ლეჟავამ,	 კომისიის	 წევრებს	 გააცნო	 გააცნო	 სამტრედიის	 მუნიციპალიტეტის
მერიის	 ჯანმრთელობისა	 და	 სოციალური	 დაცვის	 სამსახურის	 2024	 წლის
მიზნობრივი	სოციალური	პროგრამის	და	სოციალური	დახმარების	გაცემის	წესისა
და	 2024	 წლის	 მიზნობრივი	 სოციალური	 პროგრამის	 ღონისძიებათა	 ხარჯების
პროექტი.	 გასულ	 წელს	 სამტრედიის	 მუნიციპალიტეტის	 მერიის	 ჯანმრთელობისა
და	 სოციალური	 სამსახურის	 ბიუჯეტი	 შეადგენდა	 1,618	 300	 ლარს.	 ამჟამად
ბიუჯეტი	წარმოდგენილია	494	700	ლარით.

მომხსენებელმა	 აღნიშნა,	 რომ	 2024	 წლის	 მიზნობრივ	 სოციალურ	 პროგრამებში
მოხდა	შემდეგი	ცვლილებები.	კერძოდ:	დაემატა	ახალი	მუხლი.ასევე	განმარტა	თუ
რომელ	მუხლებში	მოხდა	თანხის	გაზრდა.

მუხლი	7.	სამტრედიის	მუნიციპალიტეტში	რეგისტრიებული
სახლდაზიანებული	და	უსახკარო	მოქალაქეებიის	დახმარების	პროგრამა
სიღარიბისა	და	ცხოვრების	არასათანადო	დონისაგან	დაცვის	მიზნით,	სახელმწიფო
ახორციელებს	პროგრამებს	სხვადასხვა	მიმართულებით.	სოციალური	ასპექტების
გათვალისწინებით	 პროგრამების	 ძირითადი	 განმახორციელებელია	 სსიპ
სოციალური	მომსახურების	სააგენტო.

მოწყვლადი	 კატეგორიის	 ოჯახებისათვის,	 ხშირ	 შემთხვევაში,შემოსავლის
ერთადერთი	 წყარო	 სოციალური	 სუბსიდიაა,	 რომელიც	 მხოლოდ	 აუცილებელ
მოთხოვნილებებს	უკმაყოფილებს.	რაც	 შეეხება	 სიძველისაგან	 ამორტიზირებული
სახლების	მოვლა-პატრონობასა	და	გამაგრებას,	მათი	შემოსავლები	მეტად	მწირია
რომ	 ასეთი	 სამუშაოები	 ჩაატარონ.ზოგ	 შემთხვევაში	 ასეთი	 ამორტიზირებული
სახლები	 ინგრევა	 და	 ოჯახი	 თავშესაფრის	 გარეშე	 რჩება.	 შესაძლებელია
ამორტიზირებული	 სახლის	 ნგრევის	 პროცესს	 მოჰყვეს	 რომელიმე	 პირის
ჯანმრთელობის	დაზიანება	ან	შეეწიროს	სიცოცხლე.

ყოველივე	 აღნიშნულის	 გათვალისწინებით,	 სამტრედიის	 მუნიციპალიტეტის
მერიამ	 მიიღო	 გადაწყვეტილება	 ჩაერთოს	 უკიდურესად	 მძიმე	 ეკონომიურ
მდგომარეობაში	 მყოფი	 ოჯახების,	 რომელთა	 საცხოვრებელი	 სახლები
ამორტიზირებულია	 და	 შესაბამისი	 უფლებამოსილი	 ორგანოს/პირის	 მიერ
გაცემული	 დასკვნის	 თანახმად,	 არ	 ექვემდებარება	 აღდგენას/რეაბილიტაციას	 და
მასში	ცხოვრება	მოსახლეების	სიცოცხლისა	და	ჯანმრთელობისათვის	საფრთხის
შემცველია,	 ან	 საერთოდ	 არ	 გააჩნია	 საცხოვრებელი	 ფართი,	 საცხოვრებელი
პირობების	 მოგვარებაში,	 რათა	 ოჯახებს	 მიეცეს	 პრობლემის	 შემსუბუქების	 და
სოციალური	ფუნქციონირების	ამაღლების	პერსპექტივა.

აღნიშნულის	 გათვალისწინებით,	 სამტრედიის	 მუნიციპალიტეტის	 მერიის	 მიერ
შემუშავებულ	 იქნა	 ქვეპროგრამა	 „მოწყვლადი	 კატეგორიის	 ოჯახებისათვის
მინიმალური	საცხოვრებელი	პირობების	შექმნა“.

სიღარიბისა	და	ცხოვრების	არასათანადო	დონისაგან	დაცვის	მიზნით,	სახელმწიფო
ახორციელებს	პროგრამებს	სხვადასხვა	მიმართულებით.	სოციალური	ასპექტების
გათვალისწინებით	 პროგრამების	 ძირითადი	 განმახორციელებელია	 სსიპ
სოციალური	მომსახურების	სააგენტო.

ქვეპროგრამა	 ითვალისწინებს	 ზემოაღნიშნული	 მოწყვლადი	 ოჯახებისათვის
მცირეფართიანი	 ინდივიდუალური	 სახლების	 მშენებლობას	 (პირველ	 ეტაპზე
სავარაუდოდ	 4-5	 სახლის)	 მუნიციპალიტეტის	 მერის	 მიერ	 დამტკიცებული
პროექტის,	დებულების	და	შესაბამისი	კომისიის	გადაწყვეტილებით.

ე.წ.	 „მცირეფართიანი	 საცხოვრებელი	 სახლის	 მშენებლობის	 პროექტის“
ფარგლებში	 ოჯახები,	 რომელთა	 წევრების	 რაოდენობა	 არ	 აღემატება	 2	 პირს



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

დაკმაყოფილდება	40	კვ.მ	ფართის,	რომელთა	წევრების	რაოდენობა	არ	აღემატება
5	პირს	დაკმაყოფილდება	 45	 კვ.მ	 ფართის,	 ხოლო	 6	 და	 მეტი	 წევრიანი	 ოჯახები
დაკმაყოფილდება	60	კვ.მ	ფართის	ინდივიდუალური	საცხოვრებელი	სახლით.

ა)	მთლიანი	ერთჯერადი	დახმარებები	გასულ	წელს	შეადგენდა	1293,8
ლარს.	ამჟამად	არის	1587,0	ათ.	ლარი.

ბ)	მარტოხელა	მშობელთა	დახმარება	გასულ	წელს	იყო	4,0	ათ.	ლარი.
ამჟამად	არის	10,	0	ათ.	ლარი.

გ)	 მოქალაქეთა	 სამედიცინო	 მომსახურება	 გაიზარდა	 166,5	 ათ.	 ლარით.
ამჟამად	არის	700,0	ათ.	ლარი.

დ)	 საქართველოს	 ტერიტორიული	 მთლიანობისათვის	 მებრძოლთა
(ვეტერანთა)	სოციალური	დახმარება(მუხლი	8.)	გაიზარდა	20,	000	ლარით.
ამჟამად	არის	40,	000	ლარი.

ე)	მოწყვლადი	ოჯახების	ფინანსური	დახმარება	 (მუხლი	25)	გასულ	წელს
იყო	20,ო	ათ.	ლარი.	ამჯამად	არის	50,0	ათ.	ლარი.

ვ)	 ერთჯერადი	 დახმარება	 განსაკუთრებულ	 შემთხვევაში	 ;	 (მუხლი	 17
პუნქტი	 2,3)	 (მათ	 შორისსარეზერვო	 ფონდიდან	 67,	 7	 ათ.	 ლარი)	 გასულ
წელს	იყო	30,0	ათ.	ლარი.	ამჟამად	არის	70,0	ათ.	ლარი.

ზ)	 აუტისტური	 სპექტრის	 მქონე	 ბავშვთა	 რეაბილიტაცია	 (მუხლი24.)	 იყო
140,0ათ.	ლარი.	ამჟამად	არის	160,0	ათ.	ლარი

თ)	 18	 წლამდე	 ასაკის	 შეზღუდული	 შესაძლებლობის	 მქონე
ბენეფიციარებზე	 მომუშავე	 ორგანიზაციის	 ხელშეწყობა.	 (სუბსიდიის
სახიტ)	მუხლი	20.	გასულ	წელს	იყო	12,	6	ათ.	ლარი.	ამჟამად	არის	13,	3
ათ.	ლარი)

კომისიის	წევრებმა	მოიწონეს	ზეომაღნიშნული	წინადადებებები.

დაადგინეს:	 კომისიის	 წევრებმა	 იმსჯელა	 და	 მიიღო	 გადაწყვეტილება,	 რომ
ზემოაღნიშნული	 წინადადებები	 გათვალისწინებულ	 იქნას	 2024	 წლის	 ბიუჯეტის
პროექტში	შესაძლებლობის	ფარგლებში.

ამით	დღის	წესრიგით	გათვალისწინებული	საკითხები	ამოწურულია.

გიორგი	ლეჟავა

სამტრედიის	მუნიციპალიტეტის	საკრებულო-შრომის,
ჯანმრთელობის	დაცვისა	და	სოციალურ	საკითხთა
კომისია-შრომის,	ჯანმრთელობის	დაცვისა	და
სოციალურ	საკითხთა	კომისიის	თავმჯდომარე

